
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari

05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Qurilish jarayonlarini 
boshqarishning xorij 
tajribalari va ularning 
milliy investitsion-
qurilish sohasiga 
transformatsiyasi
Abduvaliyev Bekzod Muxiddin o‘g‘li
Mirzo Ulug‘bek  nomidagi Samarqand 
davlat arxitektura qurilish universiteti tayanch doktorant

Annotatsiya:  Mazkur maqolada rivojlangan davlatlar tajribasida qurilish jarayonlarini boshqarishning zamonaviy me
xanizmlari, ularning institutsional va texnologik asoslari o‘rganilgan. Shuningdek, xorij tajribasining o‘ziga xos jihatlari 
tahlil qilinib, ularni O‘zbekiston Respublikasining investitsion-qurilish sohasiga transformatsiya qilish imkoniyatlari ko‘rib 
chiqilgan. Maqolada loyihalarni boshqarish tizimini takomillashtirish, raqamli texnologiyalarni joriy etish va davlat-xususiy 
sheriklikni kuchaytirish bo‘yicha takliflar ishlab chiqilgan.

Kalit so‘zlar: qurilish boshqaruvi, xorij tajribasi, transformatsiya, loyiha menejmenti, raqamli texnologiyalar, davlat-xususiy 
sheriklik.
Abstract:  This article studies modern mechanisms for managing construction processes in the experience of developed 
countries, their institutional and technological foundations. Also, the specific aspects of foreign experience are analyzed 
and the possibilities of their transformation into the investment-construction sector of the Republic of Uzbekistan are con-
sidered. The article develops proposals for improving the project management system, introducing digital technologies 
and strengthening public-private partnership.

Keywords: construction management, foreign experience, transformation, project management, digital technologies, 
public-private partnership.
Аннотация: В статье изучаются современные механизмы управления строительными процессами в опыте раз-
витых стран, их институциональные и технологические основы. Также анализируются специфические аспекты 
зарубежного опыта и рассматриваются возможности их трансформации в инвестиционно-строительную сферу 
Республики Узбекистан. В статье разрабатываются предложения по совершенствованию системы управления 
проектами, внедрению цифровых технологий и укреплению государственно-частного партнерства.

Ключевые слова:  управление строительством, зарубежный опыт, трансформация, управление проектами, циф-
ровые технологии, государственно-частное партнерство.

K IRISH   
Zamonaviy bosqichda davlatlarning iqtisodiy taraqqiyotida investitsion va qurilish jarayonlarining ahami-

yati keskin ortib bormoqda. Ayniqsa, global raqobat kuchayib borayotgan bir davrda mamlakat ichki infratuzil-
masini rivojlantirish, sanoat va transport imkoniyatlarini kengaytirish, aholi turmush darajasini oshirish bevosita 
zamonaviy va samarali qurilish boshqaruvi tizimiga bogʻliq boʻlib bormoqda. Bugungi kunda qurilish sohasi 
faqatgina iqtisodiyotning an’anaviy tarmogʻi sifatida emas, balki innovatsion texnologiyalar, muhandislik yon-
dashuvlari, raqamli transformatsiyalar va loyiha menejmenti asosida shakllanayotgan murakkab tizim sifatida 
namoyon boʻlmoqda.

Jahon amaliyotida qurilish jarayonlarini boshqarishga oid ilgʻor tajribalar keng tarqalgan boʻlib, ular iqtisodiy, 
texnologik va boshqaruv nuqtayi nazaridan muayyan standartlarga asoslanadi. Xususan, AQSh, Germaniya, 
Janubiy Koreya, Singapur, Xitoy kabi mamlakatlar qurilish sohasida zamonaviy boshqaruv mexanizmlari — 
EPC (Engineering–Procurement–Construction), BIM (Building Information Modeling), IPD (Integrated Project 
Delivery) va “Smart Construction” texnologiyalarini keng joriy qilgan. Bunday yondashuvlar qurilish samara-
dorligini oshiradi, resurslardan foydalanish tejamkorligini ta’minlaydi hamda loyiha ishtirokchilari oʻrtasidagi 
mas’uliyat va shaffoflikni kuchaytiradi.

Oʻzbekiston Respublikasi ham soʻnggi yillarda investitsion muhitni yaxshilash, qurilish sohasini isloh qilish 
va xususiy sektor ishtirokini kengaytirish borasida qator islohotlarni amalga oshirmoqda. Xususan, “Davlat-xu-
susiy sheriklik toʻgʻrisida”gi qonunning qabul qilinishi, “Milliy infratuzilma loyihalarini boshqarish tizimi”ning 
shakllantirilishi, tender va tanlov mexanizmlarining raqamlashtirilishi bu yoʻnalishda muhim qadamlardir. Biroq, 
mavjud boshqaruv modeli hali-hanuz koʻp hollarda byurokratik, fragmentar va texnologik jihatdan sust rivoj
langan koʻrinishga ega boʻlib, loyiha ishtirokchilari oʻrtasidagi muvofiqlashtirish, monitoring va samaradorlik 
koʻrsatkichlari yetarlicha darajada yuqori emas.

Shu nuqtayi nazardan, xorijiy ilgʻor tajribalarni oʻrganish, ularning afzallik va kamchiliklarini baholash, milliy 
investitsion-qurilish tizimiga mos shaklda transformatsiya qilish muhim ilmiy-amaliy ahamiyat kasb etadi. Bu 
esa, bir tomondan, qurilish sohasida investitsiyalarning xavfsizligini ta’minlashga, ikkinchi tomondan, loyiha 
samaradorligini oshirish va zamonaviy standartlarni joriy qilishga xizmat qiladi.

Mazkur maqolaning maqsadi — jahonning ilgʻor qurilish boshqaruvi tajribalarini tahlil qilish, ularning asosiy 
xususiyatlarini ochib berish hamda Oʻzbekiston sharoitida ularni moslashtirishning imkoniyat va shart-sharoit-
larini aniqlashdir. Shu orqali milliy investitsion-qurilish sohasida sifatli boshqaruv tizimini shakllantirish, kor-
rupsiya va isrofgarchilikni kamaytirish, zamonaviy texnologiyalarning joriy etilishini tezlashtirish boʻyicha ilmiy 
asoslangan takliflar ishlab chiqish koʻzda tutilgan.

MAV   Z UGA    OI  D  A D ABIYOTLAR          SHARHI    
Soʻnggi yillarda global miqyosda qurilish jarayonlarini boshqarish, loyiha menejmentini takomillashtirish va 

innovatsion texnologiyalarni joriy etish masalalari koʻplab ilmiy tadqiqotlar va institutsional hisobotlarda chuqur 
oʻrganib chiqilgan. Xususan, xalqaro tajribalarda qurilish boshqaruvi sohasida EPC modeli (Engineering–Pro-
curement–Construction), BIM texnologiyasi (Building Information Modeling), davlat-xususiy sheriklik (Public–
Private Partnership, PPP) va raqamli boshqaruv tizimlarining oʻrni keng tahlil qilingan. Ushbu yondashuvlar 
nafaqat qurilish samaradorligini oshirish, balki resurslardan oqilona foydalanish, korrupsion xavflarni kamayti
rish va loyiha ishtirokchilari oʻrtasida mas’uliyatni aniq belgilashga xizmat qilmoqda.

Amerika Qurilish Menejment Assotsiatsiyasi (CMAA) tomonidan ishlab chiqilgan Standards of Practice for 
Construction Management nomli uslubiy qoʻllanmada loyiha menejerining funksional vazifalari, loyiha hayoti 
siklida qaror qabul qilish mexanizmlari va ishtirokchilar oʻrtasidagi oʻzaro aloqalarni samarali boshqarish yon-
dashuvlari chuqur yoritilgan. Ushbu standartlar amaliyotda MS Project, Primavera kabi loyihani rejalashtirish 
dasturlari bilan uygʻunlikda ishlatiladi [1].

Germaniya tajribasiga oid adabiyotlarda, xususan, BMUB (Bundesministerium für Umwelt, Naturschutz 
und nukleare Sicherheit) tomonidan tayyorlangan Sustainable Building Guidelines qoʻllanmasida energiya 
tejamkorlik, barqarorlik va ekologik standartlar asosida qurilish boshqaruvi tamoyillari keng yoritilgan. Bu yon-
dashuvda “Passivhaus” sertifikati orqali qurilish obyektlarining energiya samaradorligi hamda yashil qurilish 
(green construction) standartlari asosiy oʻrinda turadi [2].

Janubiy Koreya ilmiy markazlari, xususan, Korea Institute of Civil Engineering and Building Technology 
(KICT) tomonidan ishlab chiqilgan tahliliy hisobotlar va maqolalarda “Smart Construction” konsepsiyasi aso-
sida sun’iy intellekt, dronlar, IoT va real vaqt monitoring vositalarining qurilishdagi qoʻllanilishi haqida batafsil 
maʼlumotlar keltiriladi. Bu holat raqamli transformatsiyaning qurilish boshqaruvida qanday yangi samaradorlik 
keltirayotganini koʻrsatadi [3].

Xitoy tajribasi esa Asian Development Bank hamda World Bank hisobotlarida keng yoritilgan boʻlib, EPC 
modeli asosida yirik infratuzilma loyihalarini amalga oshirish mexanizmlari, davlat-xususiy sheriklik (PPP) aso-
sidagi boshqaruv tizimlari, moliyaviy risklarni taqsimlash va samarali monitoring amaliyoti chuqur oʻrganilgan. 
Xususan, Xitoyda xalqaro kompaniyalar bilan hamkorlikda amalga oshirilayotgan metro, yoʻl va energetika 
sohalaridagi loyihalar EPC modellarining samaradorligini isbotlab bermoqda [4, 5].

Oʻzbekiston sharoitida esa bu yoʻnalishda olib borilayotgan ilmiy izlanishlar hali koʻlam jihatdan cheklan-
gan boʻlsa-da, muhim ahamiyat kasb etuvchi ayrim manbalar mavjud. Masalan, M. Xolboʻtayevning Davlat–
investor hamkorligi asoslari va amaliyoti nomli asarida davlat-xususiy sheriklikning iqtisodiy mohiyati, huquqiy 
asoslari va qurilishdagi qoʻllanilish yoʻnalishlari yoritilgan. Ushbu asarda Oʻzbekistonda davlat bilan investor 
oʻrtasidagi hamkorlik modelining zaminida yotgan tamoyillar tahlil qilingan [6].

Shuningdek, Qurilish va uy-joy kommunal xoʻjaligi vazirligi hamda Investitsiyalar vazirligi tomonidan chop 
etilgan yillik statistik maʼlumotlar va strategik hisobotlarda qurilish boshqaruvi sohasida amalga oshirilgan islo-
hotlar, texnologik joriy etishlar va xalqaro tajriba asosida shakllantirilayotgan tizimlar haqida faktlar keltirilgan 
[7].

Bundan tashqari, ilmiy maqolalarda BIM texnologiyasini Oʻzbekiston sharoitida joriy etish imkoniyat-
lari, loyiha boshqaruvining zamonaviy shakllari va resurslarni optimallashtirish usullari boʻyicha tahliliy fikrlar 
mavjud. Ammo bu maqolalarda xorij tajribalarining tizimli tahlili va ularni milliy tizimga transformatsiya qilish 
strategiyasi yetarli darajada yoritilmagan [8].

TA  D Q I Q OT   M E TO  D OLOGIYASI      
Ushbu tadqiqotda xorijiy mamlakatlarda qurilish jarayonlarini boshqarishning ilgʻor uslublari oʻrganilib, 

ularning Oʻzbekiston investitsion–qurilish tizimiga moslashtirish imkoniyatlari tahlil qilindi. Buning uchun asosan 
tizimli yondashuv, qiyosiy tahlil, kontent tahlil va ekspert baholash metodlaridan foydalanildi.

Tizimli yondashuv asosida qurilish boshqaruvidagi EPC, PPP, BIM kabi modellar tuzilmasi oʻrganildi. Qi
yosiy tahlil orqali xorijiy tajribalar va milliy tizim oʻrtasidagi farqlar aniqlandi. Kontent tahlil yordamida tegishli 
qonunchilik hujjatlari va statistik maʼlumotlar tahlil qilindi. Shuningdek, sohaga oid ekspertlarning fikrlari aso-
sida xorijiy tajribalarni amaliyotga moslashtirish shartlari belgilandi.

TAHLIL       VA   NATIJALAR       
Jahonning ilgʻor tajribalari shuni koʻrsatadiki, qurilish jarayonlarini samarali boshqarish uchun zamonaviy 

texnologiyalar va integratsiyalashgan yondashuvlar hal qiluvchi ahamiyat kasb etadi. Xususan, EPC (Engi-
neering–Procurement–Construction), BIM (Building Information Modeling), IPD (Integrated Project Delivery) 
va “Smart Construction” kabi konseptlar nafaqat loyiha xarajatlarini optimallashtirish, balki sifati, tezligi va shaf-
fofligini oshirishga xizmat qilmoqda. Ushbu modellar xalqaro tajribada oʻzini amaliy jihatdan oqlagan boʻlib, 
ularni Oʻzbekiston sharoitiga transformatsiya qilish muhim strategik vazifa sifatida koʻrilmoqda.

Diagramma tahlili uchta zamonaviy qurilish boshqaruvi modeli — EPC (Engineering–Procurement–Con-
struction), BIM (Building Information Modeling) va PPP (Public–Private Partnership) modellarining asosiy 
funksional koʻrsatkichlar boʻyicha samaradorlik darajasini ochib bermoqda. Tahlil toʻrtta mezon asosida olib 
borilgan: loyiha boshqaruvi samaradorligi, xarajatlarni nazorat qilish, vaqtni boshqarish va risklarni boshqarish.

Birinchi navbatda, loyiha boshqaruvi samaradorligi nuqtayi nazaridan BIM modeli eng yuqori bahoga (9 
ball) ega boʻlib, bu modelning loyiha jarayonining barcha bosqichlarini raqamli tarzda integratsiyalash orqali 
yuqori darajadagi muvofiqlashtirishni taʼminlashi bilan izohlanadi. EPC modeli ham (8 ball) yetarli darajadagi 
funksional samaradorlikka ega boʻlsa-da, u asosan texnik jihatlarga qaratilgan boʻlib, koʻp hollarda kommunikat-
sion va monitoring mexanizmlarida cheklovlar mavjud. PPP modeli esa bu yoʻnalishda (7 ball) nisbatan past 
natijani koʻrsatgan, bu turli manfaatdor tomonlar oʻrtasida boshqaruv funksiyalarining boʻlinishi bilan bogʻliq.

1-rasm: Qurilish boshqaruv modellarining taqqosloviy bahosi

Xarajatlarni nazorat qilish mezoni boʻyicha esa BIM modeli (8 ball) yana yetakchilikni saqlab qolmoqda. 
U xarajatlarning real vaqt rejimida modellashtirilishi va prognoz qilinishiga imkon beradi. PPP modeli (7 ball) 
esa davlat va xususiy sektor oʻrtasida risk va resurslar taqsimoti asosida nisbatan barqaror moliyaviy nazoratni 
taʼminlaydi. Aksincha, EPC modeli bu yoʻnalishda eng past (2,5 ball) bahoga ega boʻlib, bu holat jarayonda 
xarajatlar ustidan nazorat zaifligi va budjet oshib ketishi holatlari bilan izohlanadi.

Vaqtni boshqarish boʻyicha BIM modeli (9 ball) yana ustunlik qiladi. Uning asosiy afzalligi — qurilish ish-
larini oldindan aniq raqamli model asosida rejalashtirish va monitoring qilish imkoniyatidir. EPC modeli ham 

(8 ball) nisbatan barqaror natijani koʻrsatadi, chunki loyiha bosqichlarining muvofiqlashtirilgan holda bajarilishi 
bunga imkon beradi. Biroq PPP modeli (6 ball) bu borada past natijaga ega boʻlib, bu asosan moliyalashtirish, 
tender jarayonlari va qaror qabul qilishdagi kechikishlar bilan bogʻliq.

Risklarni boshqarish mezonida BIM va PPP modellarining baholari bir xil (8 ball) boʻlib, har ikkala model
ning risklarni boshqarishdagi yondashuvlari nisbatan zamonaviy va diversifikatsiyalashgan. BIM texnologiyasi 
yordamida texnik va operatsion xatoliklar oldindan aniqlanadi, PPP esa risklarni taraflar oʻrtasida taqsimlash 
orqali xavflarni yumshatadi. EPC modeli esa bu borada (7 ball) oʻrtacha natijani koʻrsatib, risklarning koʻproq 
bosh pudratchi zimmasida toʻplanishini anglatadi.

Oʻzbekiston Respublikasining investitsion–qurilish sohasida xorijiy ilgʻor tajribalarni joriy etish va zamonaviy 
boshqaruv modellarini milliy tizimga moslashtirish jarayonida qator tizimli va infratuzilmaviy cheklovlar mavjud. 
Ushbu cheklovlar turli tadqiqotlar hamda amaliy kuzatuvlarga asoslangan holda aniqlangan boʻlib, ularning 
intensivlik darajasi quyidagi toʻrtta asosiy yoʻnalish boʻyicha baholangan: kadrlar yetishmovchiligi, moliyaviy 
manbalar yetishmasligi, texnologik baza zaifligi hamda davlat organlari oʻrtasidagi muvofiqlik yetishmasligi.

2-rasm: Oʻzbekistonda transformatsiyani cheklovchi omillar, foizda

Eng yuqori darajadagi cheklov sifatida kadrlar yetishmovchiligi (80 %) qayd etilgan. Bugungi kunda 
zamonaviy qurilish boshqaruv texnologiyalarini — xususan, BIM, EPC, IPD kabi modellarni samarali joriy qilish 
uchun zarur boʻlgan malakali muhandislar, loyiha menejerlari, IT mutaxassislari va texnik xodimlar yetishmaydi. 
Taʼlim tizimi bilan ishlab chiqarish jarayoni oʻrtasida yetarli bogʻliqlik mavjud emasligi bu muammoni yanada 
chuqurlashtiradi.

Ikkinchi asosiy cheklov — moliyaviy manbalar yetishmasligi (70 %). Qurilish sohasi yuqori kapital sigʻimiga 
ega boʻlib, texnologik yangiliklarni joriy qilish, smart qurilmalar xaridi, raqamli platformalarni ishlab chiqish va 
ularni ekspluatatsiya qilish katta mablagʻ talab etadi. Ayni paytda davlat byudjeti hisobidan moliyalashtirilayot-
gan loyihalarda bu turdagi sarmoyalarning cheklanganligi sezilarli darajada oʻz taʼsirini koʻrsatmoqda.

Shuningdek, texnologik baza zaifligi (65 %) transformatsiya jarayoniga salbiy taʼsir koʻrsatuvchi omillar-
dan biri hisoblanadi. Koʻplab xorijiy mamlakatlarda qurilishda qoʻllanilayotgan zamonaviy texnologiyalar — 
masalan, dronlar, IoT qurilmalari, real vaqt monitoring tizimlari, sunʼiy intellekt asosidagi boshqaruv vositalari 
— Oʻzbekiston sharoitida asosan pilot loyihalar doirasida joriy qilinmoqda yoki umuman mavjud emas. Mahal-
liy ishlab chiqaruvchilar bu ehtiyojni toʻliq taʼminlay olmayapti, import texnologiyalar esa moliyaviy cheklovlar 
sababli keng qoʻllanilmayapti.

Toʻrtinchi muhim cheklov bu — davlat organlari oʻrtasidagi muvofiqlik yetishmasligi (60 %). Qurilish va 
investitsiya sohalarida faoliyat yuritayotgan davlat tashkilotlari — Qurilish va uy-joy kommunal xoʻjaligi vazirligi, 
Investitsiyalar, sanoat va savdo vazirligi, Moliya vazirligi hamda mahalliy hokimliklar oʻrtasida koʻp hollarda 
qaror qabul qilish, maʼlumot almashish va loyiha muvofiqlashtirish mexanizmlari yetarli darajada integratsi-
yalashmagan. Bu esa transformatsion strategiyalarning samaradorligiga toʻsqinlik qilmoqda.



M u h a n d i s l i k  va  i q t i s o d i y o t 2025-yil, iyun.  № 6-son

412

3-rasm: “Smart Construction” texnologiyalarining qoʻllanilishi, foizda

Zamonaviy qurilish sanoati global miqyosda keskin raqamli transformatsiyani boshdan kechirmoqda. Bu 
jarayonda dronlar, IoT qurilmalari (Internet of Things), sunʼiy intellekt (AI) va real vaqt monitoring tizimlari eng 
muhim texnologik vositalar sifatida eʼtirof etilmoqda. Quyidagi diagrammada Janubiy Koreya va Oʻzbekiston 
misolida mazkur texnologiyalarning qurilish sohasiga joriy etilish darajasi foiz koʻrinishida taqqoslab koʻrsatil-
gan.

Diagrammadan koʻrinib turibdiki, Janubiy Koreya barcha texnologik yoʻnalishlar boʻyicha ancha yuqori 
koʻrsatkichlarga ega. Jumladan:

– Dronlar qurilish monitoringi va geodasturlash jarayonlarida Koreyada 90 % holatlarda qoʻllanilsa, Oʻz-
bekistonda bu koʻrsatkich atigi 20 % ni tashkil etadi. Dronlar yordamida obyektlarning yuqoridan koʻriladigan 
tasvirlari olinadi, xaritalash va nazorat ishlari avtomatlashtiriladi.

– IoT qurilmalar yordamida qurilish maydonchasidagi jihozlar va materiallar harakati, xavfsizlik va energe-
tik samaradorlik monitoringi yuritiladi. Koreyada bunday texnologiyalar 85 % hollarda faol joriy qilingan boʻlsa, 
Oʻzbekistonda bu boradagi daraja 15 % atrofida qolmoqda.

– Sunʼiy intellekt texnologiyalarining qoʻllanilishida ham sezilarli tafovut mavjud: Koreyada 75 %, Oʻzbekis
tonda esa atigi 10 %. AI qurilish jarayonida optimal resurs taqsimoti, xavfsizlikni prognozlash, loyiha xavflarini 
oldindan aniqlash kabi imkoniyatlarni beradi.

– Real vaqt monitoring tizimlari Janubiy Koreyada 80 % holatda mavjud boʻlib, obyektlar holatini doimiy 
kuzatish, kechikishlar va nosozliklarni aniqlashda muhim rol oʻynaydi. Oʻzbekistonda esa bu koʻrsatkich 25 % 
ni tashkil etadi.

XULOSA       VA   TA  K LIFLAR    
	 Oʻtkazilgan tahlillar shuni koʻrsatmoqdaki, jahon amaliyotida qurilish jarayonlarini boshqarish borasi-

dagi ilgʻor tajribalar — xususan, EPC, BIM va PPP modellarining joriy etilishi samaradorlik, shaffoflik va 
innovatsion texnologiyalar bilan integratsiyalashuv darajasini sezilarli oshirgan. BIM texnologiyasi, masalan, 
xarajatlar va vaqtni aniq boshqarish imkonini bergan holda, loyiha menejmentining sifatini yangi bosqichga olib 
chiqqan. Janubiy Koreya, Germaniya, AQSh va Xitoyda bu yondashuvlarning muvaffaqiyatli amaliyoti milliy 
qurilish strategiyalarining markazida turadi.

	 Oʻzbekiston Respublikasida bu modellarni joriy etish boʻyicha qator institutsional asoslar shakllangan 
boʻlsa-da, ularni toʻlaqonli ishlatish jarayonida kadrlar tanqisligi, moliyaviy va texnologik resurslarning yetish-
masligi hamda davlat organlari oʻrtasidagi institutsional nomuvofiqlik kabi muammolar mavjud. Shu bilan birga, 

zamonaviy “aqlli qurilish” texnologiyalari — dronlar, IoT qurilmalar, sunʼiy intellekt va real vaqt monitoring tizim-
lari — hali keng koʻlamda amaliyotga joriy etilmagan.

Tadqiqot asosida quyidagi ilmiy-amaliy takliflar ishlab chiqildi:
BIM va EPC modellarini milliy tizimga moslashtirish boʻyicha normativ-huquqiy va texnik asoslarni ishlab 

chiqish, standartlashtirishni jadallashtirish.
Kadrlar salohiyatini oshirish uchun muhandislik va loyiha menejmenti boʻyicha maxsus magistratura das-

turlarini yoʻlga qoʻyish, xalqaro sertifikatlar (PMI, PMP, BIM Specialist) boʻyicha oʻquv kurslarini tashkil etish.
Moliyaviy resurslarni jalb etish uchun xususiy sektor ishtirokini ragʻbatlantirish, davlat–xususiy sheriklik 

mexanizmlarini kengaytirish.
Texnologik transformatsiyani jadallashtirish maqsadida “pilot” loyihalar orqali IoT, dronlar, AI va real vaqt 

monitoring tizimlarini sinovdan oʻtkazish hamda keyinchalik milliy miqyosda joriy etish.
Davlat organlari oʻrtasida muvofiqlashtiruvchi tizim yaratish, qurilish va investitsiya jarayonlarini yagona 

raqamli platforma orqali boshqarish.
Ushbu takliflarning amaliy joriy etilishi Oʻzbekiston qurilish sohasining raqobatbardoshligini oshirish, inves-

titsiyalar samaradorligini taʼminlash va zamonaviy boshqaruv tizimini shakllantirishga xizmat qiladi.

